
Umsögn til efnahags- og viðskiptanefndar Alþingis á 140. löggjafarþingi 2011-2012

um þskj. 1010 -  632. mál:

Tillögu til þingsályktunar um aðskilnað viðskiptabanka og fjárfestingarbanka.

Hugveita um úrbætur á fjármálakerfinu styður heilshugar tillögur um að ráðist verði í 
endurskoðun á fyrirkomulagi fjármálastarfsemi, með því markmiði að skilja á milli viðskipta- og 
fj árfestingarbanka.

Verði þingsályktunartillagan samþykkt væri mjög æskilegt að mælt verði fyrir um að sú 
nefnd sem skipuð yrði á grundvelli hennar hafi víðtækt samráð við sem fjölbreyttastan hóp 
hagsmunaaðila frá öllum stigum þjóðfélagsins. Rétt eins og lagning raflína er langt frá því að 
vera einkamál rafveitufyrirtækja, á skipulag fjármálastarfsemi ekki heldur að vera einkamál 
fjármálageirans.

Við mælumst enn fremur til þess að tryggt verði með lögum að greiðslumiðlunarkerfi 
þjóðarinnar verði um aldur og ævi í opinberri eigu og þannig varið fyrir áföllum í starfsemi 
einarekinna fjármálafyrirtækja. Eins og reynslan frá haustinu 2008 hefur sýnt er það ein af 
mikilvægustu forsendum þjóðaröryggis á friðartímum, ekki síst fyrir innflutningsháð land eins 
og Ísland.

Við mælumst loks til að hugmyndir sem þessar verði fyrst og fremst litið á sem fyrstu skrefin af 
mörgum í átt að raunverulegri endurskoðun á fyrirkomulagi peningamála og fjármálastarfsemi.

Nánari umfjöllun um tillögur hugveitunnar er að finna á vefsíðunni: http://www.ifri.is

f.h. IFRI: Hugveitu um úrbætur á fjármálakerfinu

Guðmundur Ásgeirsson

http://www.ifri.is
mailto:ifri@ifri.is
http://www.ifri.is/

